
Efni: Umsögn Samkeppniseftirlitsins um frumvarp til laga um framleiðslu, 
breytingu á búvörulögum, með síðari breytingum, þingskjal 85 - 85. mál.

Samkeppiseftirlitinu hefur borist til umsagnar frumvarp til laga um breytingu á 
búvörulögum, nr. 99/1993, með síðari breytingum. Umræddar breytingar felast í því að í 
stað orðanna „leita tilboða í heimildir til innflutnings samkvæmt tollkvótum og skal 
andvirðið þá renna í ríkissjóð" í 3. málsl. 3. mgr. 65. gr. laganna kemur: láta hlutkesti 
ráða úthlutun.

í greinargerð með frumvarpinu segir að flutningsmenn leggi til breytingu á 3. mgr. 65. 
gr. búvörulaga í þá veru að berist umsóknir um meiri innflutning en sem tollkvóta nemi 
skuli láta hlutkesti ráða úthlutun og því verði ekki leitað tilboða í heimildir til innflutnings. 
Flutningsmenn telja ekki ásættanlegt að lögfest hafi verið að tollkvótar séu boðnir út ef 
umsókn berist um meiri innflutning en sem tollkvóta nemi enda falli útboðskostnaður á 
neytendur. Þá sé þessi aðferð ekki til þess fallin að auka samkeppni í verslun. í 
greinargerðinni er bent á skýrslu Samkeppniseftirlitsins um samkeppni á dagvörumarkaði 
þar sem fram komi að rétt væri að fella niður útboð á tollkvótum vegna innflutnings á 
kjöti, smjöri og ostum en yrði það ekki gert lagði Samkeppniseftirlitið til að úthlutun yrði 
án endurgjalds og að hlutkesti yrði varpað ef ásókn væri umfram kvóta. í sömu skýrslu 
kemur fram það mat Samkeppniseftirlitsins að með því að miða við hæsta verð í 
útboðum eins og gert hefði verið væri stuðlað að hærra matvöruverði en ella.

Samkeppniseftirlitið hefur í fyrri umsögnum til atvinnuveganefndar Alþingis um 
lagafrumvörp og skýrslum talað fyrir því að stjórnvöld beittu sér fyrir framangreindum 
breytingum á búvörulögum og fagnar því að það sé nú gert í þessu frumvarpi.

